
Mikolisiw

Yo raromakat 1 kakaemangan ho, ira ko misaseliselicay a paliding ako,
mafa: na’ to a romakat, mafalic to toloay ko saripa’ a paliding, mato: ’as to
ko mihecaan, maraod to koya kasofocan a romi’ad no mako, mi’aca to
maloloay ko cengel a kolisiw ko mama ako pafeli takowanan, lo: wi’ sa
kako to lipahak aca, nanoya ira to ko kolisiw ako. O ’icel no tamdaw ko
sakaromakat no kolisiw 1 lalan, fafalifalic sa ko wa’ay a miripa’ ta maliyon
tala’ayaw ko rakat. Mafana’ to mikolisiw caayay to ka cisakalic ano
talacowacowa, sa lahoday manga’ay aca sapiongto to tatirengan, ano
sakatalacowaan ko faloco’ kalic han ko kolisiw tahira to, onini ko saka olah
saka solot no faloco’ ako.

Yo misatapang ho minanam mikolisiw maharateng ho no mako,
padangen ho no mama ako midama i kaikor no kamaroan, papirepet
takowanan to sasiwar, palifet miripa’ to taripa’an, minengneng ko mata to
ka’ayaw, macakat maepod, tala’ayaw tomerep, satikotiko sa misaliyaliyaw a
minanam, fahal misawad to kamay ko mama ako, marepet to no mako ko
saca ka tokinih, mafana’ to kako mikolisiw, satanektek sa ko cikay, caayay

to pisasiwasiwar, maaraay to ko pikolisiw no mako, ya kamatira a lipa: hak

ko faloco’, mafokil ho malaliyoc, mafokil to maepod polin sato mahaterter.
Nika pasowal sa ko mama ako, aka ka talaw makonkon, kinapinapina
makonkon haw fana’ sato. Nawhan kina cecay makonkon, pakataneng to
malasakafana’, tada so’elin to konini a sowal.

Mafana’ to mikolisiw, makakaleto to widawidang misalama,
malalifelifet to 1 lalan no pikolisiwan, roma 1, misawad ko kamay to sasiwar
a paseneng to kacaloway a mafana’, ta tawatawa sa 1 lalan lipahak to
pasela’an. Nengneng han ko lawac no lalan wata kafangcal, haphap sa to fali
no palapalan, matawal to ko masamaanay karorayan a demak, awaay ko
kihar salipahak sa to romi’ami’ad, wata ko faloco’, ko nanay sa’enger sa
kona tatokian a tahada’oc sa ko faloco’, awaay ko tolas to nika matini
ko ’orip a lipahak.

Tadamaolah kako to kolisiw ako, pakaciCelong hanako a pangangan,
ano maharateng ho no mako ko pacikay a mikolisiw itiya ho i lalan,
talahekal to 1 harateng mato sedasedak sanay 1 ka’ayaw no mako, caayay ko
mamatawal. Tahini ko pitilid no mako, macokiwat to ko kanir no faloco’ to

sapikolisiwaw.

